
NAS BIBLIOTECAS PÚBLICAS DE CAMBADOS NON HAI UN LIBRO POR HABITANTE

A UNESCO RECOMENDA DE 2-3 LIBROS POR HABITANTE

Xosé Ramón Durán Martínez, portavoz do grupo municipal do Bloque Nacionalista Galego no Concello de Cambados, expón: 

O BNG cree nun Cambados para vivir e cunha maior calidade de vida. Para nos a Biblioteca é algo mais cun edificio, que unha sala de lectura é un dos centros que integra a vida cotián e  actividade cultural  da vila, das parroquias , de todo o Concello.

Na nosa aposta polo futuro de Cambados  temos claro a necesidade  do aumento das partidas orzamentarias para os centros culturais e bibliotecas. No noso programa electoral canda falabamos dun “Cambados mais vertebrado: aposta de futuro” expresabamos a necesidade de  dinamizar e coordinar as Casas de Cultura de todo o Concello creando servicios permanentes  e programando actividades para todo o ano. E expresamente recolliamos a necesidade da mellora, ampliación e renovación dos fondos e instalacións das Bibliotecas Municipais.

 Un dos nosos eixes de campaña foi expresar a necesidade de que en tódalas casas de cultura se adaptaran as novas tecnoloxías,  comezando cunha conexión a internet en cada casa de cultura, en cada biblioteca  para utilización  dos cidadáns. O mesmo tempo consideramos  a necesidade da dinamización das bibliotecas e casas de cultura das parroquias iniciando que funcionaran tamén  como hemerotecas,  un servicio cotián  de xornais e un centro de lectura para  todo los veciños. 

Cambados nos últimos anos fíxose  un esforzo no continente – nos edificios sen ter en conta súa adecuada localización e habitabilidade- pero desatendo o esencial nunha biblioteca: o contido e o servicio. O BNG repetidamente ven solicitando un aumento dos orzamentos para ampliación e renovación dos fondos bibliotecarios que non son atendidos polo Goberno Municipal do Partido Popular. O goberno do Sr. Cores Touris  guiouse por “encher as estanterías libres “ sen criterios profesionais de bibliotecarios nin de calidade .  Non existe unha planificación  para renovación e ampliación de fondos bibliotecarios. Nalgunhas pequenas bibliotecas de parroquias “encheron estanterías” con publicacións moi especializadas e fora de contexto editadas – e regaladas- por entidades financeiras, a Deputación e mesmo a Xunta. Sen ter en conta os criterios  profesionais e  obxectivo de divulgación e fomento a lectura para  atender as necesidades da poboación, sobre todo dos mais novos e escolares que son que mais empregan este servicio cultural. 

As Bibliotecas públicas de Cambados  teñen uns fondos de libros de 11.425 Cambados, segundo datos da Guía de Bibliotecas de Galicia 2.003. En Cambados non hai a disposición nin un libro por habitantes. A Unión das Nacións Unidas e a Cultura (UNESCO) e a Federación Internacional  de Bibliotecas recomendas que as Bibliotecas publicas municipais deben ter unha medía entre dous e tres libros por habitantes. Creemos que queda claro tanto o déficit cuantitativo, como de calidade, como de planificación  e profesionalización dun servicio clave para axudar o progreso cultural dos nosos veciños  e  mellorar a calidade de vida dos cambadeses e cambadesas 

Propostas para o un servicio de calidade das bibliotecas públicas :

 

1.-Incrementar o numero de volumes ata chegar á ratio recomendada pola Unesco, eso supón aló menos dobrar os existentes.

2. Ese aumento controlado por profesionais que velen polo equilibrio dos fondos nos diversos ámbitos do saber e diversas idades e necesidades dos usuarios. 

3-Catalogar os fondos.  Convenios de colaboración coas Bibliotecas dos centros de ensino.

4- Creación dunha paxina web con horarios, servicios e catalogo online

5 - Dotar de ordenadores conectados a internet a lo menos un por sala de lectura. Dotar as Bibliotecas de lectores de CD-ROM.

6-Dotar a Sala Infantil de mobiliario adecuado e decoración axeitada.

7-Realizar actividades de fomento da lectura infantil: charlas, libro da semana para nenos, concursos..etc.

8-Puntos de préstamo nas parroquias que sirvan dende a Biblioteca Central. Os fondos deben chegar a todos. Buzón de peticións para aceptar suxerencias de compra dos usuarios.

9-Boletín mensual  coas novidades  e de índices das revistas que chegan á  Biblioteca.Pódense poñer na rede.

10.- Facer da Biblioteca o centro da vida cultural da comunidade.

En consecuencia, o grupo municipal do BNG solicita:

 Que o Concello de Cambados diríxase a Xunta de Galicia para a inclusión das Bibliotecas Municipais de Cambados no programa de conexión de internet nas Bibliotecas. 

Aumento das partidas orzamentarias –superando a media do aumento dos orzamentos- para o ano 2.004 para os Centros Culturais e Bibliotecas.

       Cambados      15 de Decembro de 2.003

SR. ALCALDE DO ILMO. CONCELLO DE CAMBADOS.

